
 “Saya hidup seorang doktor, isteri saya dah meninggal 10 tahun yang lepas.”

“Anak-anak saya semua 3 orang dah berkahwin dan hidup dengan keluarga masing-masing, dari sebelum PKP sampai sekarang, tiada

siapa yang menelefon saya, saya sangat rasa sunyi doktor”

“Sekarang saya bergantung pada baki wang simpanan KWSP saya, anak-anak saya tiada seorang pun yang memberi bantuan kewangan”

“Dahulu sebelum PKP, saya selalu juga pergi ke masjid, gotong royong , borak-borak dengan jiran dekat kedai kopi, sekarang sudah tidak

boleh lagi doktor, lagi lah bertambah muram saya doktor”

“Kalau dahulu, boleh lah saya ke “shopping” atau kedai runcit untuk beli barang-barang dapur, sekarang ini nak pergi takut doktor, sudah

tua-tua ini, jadi saya masak untuk diri sendiri ala kadar sahaja”

“Saya hargai dan bersyukur sangat doktor menghubungi saya hari ini, terima kasih”

 

Berikut adalah beberapa dialog perbualan yang berlangsung semasa telekonsultasi sewaktu Perintah

Kawalan Pergerakan (PKP).

Sepanjang berlangsungnya Perintah Kawalan Pergerakan (PKP), oleh kerana golongan warga emas

adalah golongan yang berisiko tinggi terhadap jangkitan COVID-19, maka dengan itu temu janji ke klinik

terpaksa ditangguhkan sekiranya tidak melibatnya sebarang kecemasan, maka dengan itu perkhidmatan

telekonsultasi dan perkhidmatan ubat yang hanya perlu di ambil di kaunter tanpa perlu menunggu terlalu

lama bagi memberi had juga kepada penjarakan sosial.

Di negara China,  bilangan warga emas yang berumur 60 tahun ke atas yang dijangkiti virus

Coronoavirus adalah sebanyak 31.2% di dalam negara itu. Oleh itu, saranan penjarakan sosial yang

diwar-warkan juga memberi kesan besar kepada golongan warga emas dan ini meningkatkan risiko

kesihatan mereka dari segi penyakit kardiovaskular, autoimun, neuro-kognitif, dan juga risiko kesihatan

mental seperti kerisauan dan kemurungan.

Seiring dengan pandemic COVID-19 yang telah menyebabkan semula lapisan masyarakat terkesan dan terjejas tidak kira latar belakang

sosioekonomi dan juga peringkat umur. Tidak dilupakan juga golongan warga emas ini yang juga terkesan akibat PKP secara fizikal dan

dari sudut psikologi.

Apatah lagi sekiranya mereka adalah daripada golongan yang menghidapi demensia, kemurungan atau kerisauan yang melampau,

keadaan ini akan menambahkan lagi reaksi yang besar.

Mereka juga yang mengalami kemerosotan daya ingatan akan makin terkesan disebabkan terjejas keupayaan untuk hidup berdikari, hadir

suatu perasaan tidak selamat dan takut sentiasa. Ini menyebabkan mereka lebih mengalami stress dan juga tekanan, malah boleh

mendatangkan simptoms dalam bentuk psikologi dan tingkah laku.

Sebagai contoh, ada dikalangan mereka yang terlupa untuk memakai penutup muka atau pun “hand sanitizer”. Ada juga yang masih ingin

keluar rumah, kerana aktiviti di dalam rumah yang terhad, tiada apa-apa yang boleh dibuat sehingga melahirkan rasa bosan, rutin harian

sebelum ini yang terjejas, walaupun sudah dihalang oleh keluarga, dan ini menyebabkan ada yang bersikap agresif.

Selain itu risiko adalah tinggi terutama bagi golongan warga emas yang hidup seorang diri atau yang sebatang kara,  pernah

mencederakan diri sebelum ini, apatah lagi yang murung dan mempunyai idea untuk membunuh diri, dilanda juga masalah kewangan,

hilang kebergantungan dengan khidmat-khidmat bakti masyarakat seperti gotong royong, atau pun persatuan kerohanian di masjid, tokong

atau pun gereja.

Tidak ketinggalan juga, stress dan tekanan yang dialami oleh penjaga-penjaga warga emas,

terutamanya ahli keluarga dan juga di rumah-rumah penjagaan orang-orang tua juga memberi kesan

pada akhirnya kepada golongan warga emas itu sendiri.

Terdapat ahli keluarga yang risau mereka juga akan dijangkiti oleh COVID-19 kerana hidup dengan

warga emas yang lebih tinggi risikonya untuk dijangkiti. Ataupun di saat warga emas ini kehabisan

ubat, ahli keluarga yang keluar ke hospital untuk mengambil bekalan ubat juga bimbang jika mereka

membawa virus COVID-19 dari hospital dan dibawa ke rumah lalu menjangkiti warga emas itu pula.

Bagi pekerja di rumah penjagaan orang-orang tua juga terkesan kerana golongan warga emas yang

mengalami kerisauan yang bertambah-tambah, panik dan juga keliru dengan maklumat pandemik

COVID-19, ini pada akhirnya merumitkan beban kerja pekerja ini dan menyebabkan ada di kalangan

mereka yang mengalami “burn out”.

 

Perkhidmatan Pertolongan Cemas Psikologi atau “Psychological First Aid” (PFA)

Perkhidmatan ini berperanan untuk memberi bantuan kepada sesiapa sahaja dalam memberi pertolongan terapi mental kepada individu-

individu yang terkesan dengan pandemic COVID-19, sama ada yang telah dijangkiti, atau pun yang mengetahui kontak terdekat mereka

positif COVID-19.

Fungsi utamanya adalah untuk memberi pertolongan agar individu-individu terkesan ini dapat kembali melakukan aktiviti harian seperti

biasa.

Pendekatan ini boleh digunakan oleh sesiapa sahaha termasuk individu yang berisiko tinggi untuk terdedah dengan masalah kesihatan

mental.

Di antara objektif PFA:

-Untuk mengurangkan tekanan emosi akibat krisis kehidupan

-Untuk membantu klien memenuhi keperluan asas ketika krisis melanda.

-Memberi bantuan sokongan kepada klien agar mereka kembali kepada fungsi optima.

 

Bagaimana hendak memberi PFA dalam masa yang sama memerlukan penjarakan sosial?

Maka di saat ini lah di mana pandemik COVID-19 yang di mana belum pernah terjadi sebelumnya dalam sejarah dunia, teknologi

komunikasi dalam talian memainkan peranan besar kepada semua golongan termasuklah golongan warga emas.

Melalui khidmat telefon, whatsapp, dan panggilan melalui video boleh membantu untuk memberi sokongan secara sosial dan mereka akan

memperoleh perasaan “sense of belonging”.

Namun penggunaan kecanggihan teknologi juga terhad kepada golongan warga emas yang tidak celik teknologi komunikasi.

Bagi itu memadai hanya dengan berhubung melalu telefon secara kerap di mana rata-rata di antara warga emas boleh bercakap melalui

telefon, bercerita tentang rutin harian kehidupan, sebarang kerisauan dan perasaan yang melanda.

Di sini peri pentingnya peranan ahli keluarga, anak-anak yang berjauhan, sanak saudara untuk rajin menelefon mereka, selain itu

organisasi sukelawan juga tidak terkecuali sekiranya ingin menawarkan khidmat ini dalam memberikan khidmat kaunseling, terapi kognitif

tingkah laku dalam talian juga boleh diberikan.

 

Artikel ini ditulis oleh Dr Mar’ain Ahmad Dani. Beliau sedang melanjutkan pelajaran untuk menjadi Pakar Psikiatri di International Islamic

University Malaysia dan bertugas di International Islamic University Malaysia Medical Centre dan Hospital Tuanku Jaafar, Seremban. 

